
Kapya mdy atu ba Pol hato hi

Tesalonaika
b0 mon

Tesalonaika ma malak bén hamo ngwék dary.
AvOmal0 loy) &y ma hatom 200,000. Plovins Mase-
donia ininp gavman émo Tesalonaika ba eyabiy
plovins.

Pol bok hawa Ab6 Mavi ba hi Tesalonaika, ma
doytom né Islael doho leninmaniy. Ba intu hasov
ba hi Belia vém ma hi Atens vém ma hi Kolin
(Ap 17-18). Yani hayo6 loy éy ma hato kapya
énték hadén avomald Tesalonaika. Yani bok hamo
haviy avomal6 Tesalonaika sawa bidoy ma hatak i
ketheq ba hi ba intu hato ek embatho inir évhavir
lor) ek nimiy) 10klokwary esak malairy. Ma hato abo
hathak Wapdmbén anéy lahavin takatu ba némdo
lo nember esak 16k maléla takatu ba tem épdom né
évhavir) takatu ba bk ema hadén waklavoy atu ba
Yisu mirn halém pik ami denar.

Enték ma Pol anéy kapya mon atu ba hato hi ek
thélé hadén 51 AD la.

Pol hév lamavi
1 *Ya Pol ma Silas lo Timoti ato kapya énték
hadéy mold avomald 6évhavir) takatu ba 6md haviy
Kamik WapOmbéy lo Any6 Béy Yisu Kilisi anéry
Tesalonaika.
Wapo6m 16k labali @ém6 imbir molo.

* 11 Ap17:19

Pol lamavi hathak avomalé Tesalonaika inin
évhavin

2Wak ndmbéy intu sapén ma yéld aév lenjinmavi
hadén Wapombén hathak mol6 sapén ba atery mek
ek mol6 ma mir atak ami. 3 *Y&l6 amo alalbanir
Kamik Wap6mbén thohavloma ba leyinhabi
molonim Oévhaviyy anéy ku 10k lemimhaviy
avOmal0 ba 0év 1 sa 10k 6év malemim ek alaldanir
Any06 Béy Yisu Kilisi anéy waklavoy endelém ba
umir) 16klokwar).

4 Aiyar théld, Wapdmbéy lahavin) mo16 ba yélo
ayala nena b6k halam mol6 yov ek numbitak yani
anén 5 *ek malé nena moy andy ma yélo aév Abod
Mavi hadén mo6l6 ma mir halém hatom abd oyay
ami. Mi, halém havir) 16klinyak 16k Lovak Mather)
ma kapO0lonin) andy. Ma molo oyala kobom takatu
ba yél6 bok adum amé mol6 malévony ek hév molo
sa. 6 *Wak én ma moldo 6pdm malain) lomaloma,
ma dontom owa abd takatu thé 16k kapOlomim
mavi atu ba halém anén Lovak Mather). Udum
aéy ba intu osopa yél6 10k Anyo Béy veringwam.
7 £y ma hatém mold uik londndé mavi tho hadén
avOmal6 évhavir) sapéy anéy plovins Masedonia lo
Akaia. & Ma anép moél6 ma Anyd Bén anén abo
hi yair) ba halay hatom lavuak hék Masedonia lo
Akaia. Ma dontom miry hamo loy éy iyom ami.
Mi, avbmal0 pik sapén elan6 ab6 hathak mo6lonim
0évhavin WapOombén. Aéy ba yélo a lor) buyan ma
thélé bok eland yov. 9 Ma enar) nena moldé owa
yél6 thd mavi anby ba otak unim 1gbk ma ole

* 1:3: 1K013:13;Kol1:4-6 © 1:5: 1K02:45 — 1:6: Ap17:5-9

am liliy) ek udum Wap6émbén avandy atu ba hamo
16kmala anéy ku. 10 Lok oyabin anény Nakadur atu
ba boék hik lir) hék nama. Yisu tem élém anéy ler) ek
ném alald vé énjék waklavoy lamanirn atu ba tem
imbitak embey yam.

2

Pol anéy ku takatu ba b6k hadum hék Tesalon-
aika
1 Aiyar thélo, mo616 oyala nena yélo bok ayé amo
havir) m0616 ma mir aév yak ami. Mi, ku éy hik
anoy. 2 *Ma mdlo oyala nena yéld bok awa vovar
16k mama hék Pilipai. Vém ma yél6 atak Pilipai
ba a mo6lonim loy) ma Wapdmbén havatho yélo loy
ba hév yélo sa ek min nakd esak 1é loklokwar
takatu ba imir yél6 loy) siy) ami. Aéy ba intu anay
WapOmbén anény Abd Mavi hadéy mold. 3 Abo
takatu ba yélo asor) moélo lokwar mir halém anér
auk lokbar 16k auk 16ng6l6n ma adum ek nasau
mol6 ami. 4 *Mi andy. WapOmbéy bok hayé yéld
nena hatom ba intu hatak ku nanarn anén Abo
Mavi bén haldk yélo bahenin. Aéy ba yélo miy
anarn abo ek indum avOmald leninmavi ami. Mi,
yélo6 adum ek indum WapOmbéy atu ba hatitin
yélo kap6 mavi. 3 M616 oyala nena yél6 min anar
ab0 ek nadok molo lemim mena nasau molo ek
naja molonim nomlate ami. Mi anoy, Wapombeéy da
hamo ba hayé yél6. ¢ Ba intu mir) adum ek mol6
mena avOomald la nebam yél6 ami.
7Yé16 ma Kilisi anény aposel ba intu hatém nater
molo ek ndném yélo sa. Ma dontom do, yélo bok

* 2:2: Ap16:19-24;17:19 T 2:4: Gal1:10

amo labali mavi havir mo16 hatom avi te hayabiry
anén nali. 8 SébOk ma yéld leninhaviny mold béy
anody ba intu yélo leyinmavi ba aév WapOdmbéy
anéy Abd Mavi hadéy mol6 16k yélo aév yéloda
haviny ek malé nena yélé leninhaviy molo béy
andy. 9 *Aiyar théld, lemimimbi ku takatu ba
yélo bok adum amo havip molé. Yél6 amé ek
anar WapOmbén anéy Abo Mavi, ma dontom wak
lo bolovoy ma adum ku béy havin ek napdm ndm
nangan ek ném lenvinkupik sa. Yél6 adum aép ek
min naném malain te éndén mold ami. 10 M6l
16k WapOmbérn oyala nena yélé bok adum kobom
mather) 10k théthoy ma kambom mi hék avomald
maleyin) hadén mold avomald takatu ba 6évhavir.
11 *Ma moloé oyala nena yéldo bok adum hadén
mold tomtom hatdm lamb6 hayabin nali. 12 Ba
asor) molo lokwar 16k athd molé ba aya ma aév
auk mavi ek ndmo étdm WapOmbéy anéy lahavir.
Yani ma Opatu ba halam mo16 ek nd6m6 anéy loy
16klinyak 16k 16kmarn)gin) kap®.

13 *Ma yélo athak anan leninmavi hadén
WapOmbéy hatom wak ndémbéy intu hathak yélo
bdk anary WapOmbén anén abd hadén molé ba
olano ba 6évhaviry) nena ab6 éy ma WapOombéy da
anén abo, ma min nosor nena anyo late anén abo
ami. Mi, abd éy ma halém anén Wapombén ba
hadum ku hamé moélé né 6évhaviy kapolomim.
14 *Ajyan théldo, mold bok owa vovarn hatdm
WapOmbéy anén avOomald anép Islael takatu ba
évhavin) Yisu Kilisi. Mo6l6 da unim avomald bok

*2:0: Ap20:34 T 2:11: Ap20:31 T 2:13: 2Te2:13 T 2:14:
Ap17:5

év vovar hadén moélé hatom avomald Islael bok
év hadén inin) avomald takatu ba évhaviny Yisu.
15 *Avomald Islael én bok ik Anyd Bén Yisu 16k
plopet popond ma év yéld vé havi). WapOmbér
miy lamavi hathak thélé6 ami, ma thél6 ethak
épOlik ek avomald pik sapéy 16 ba idum ek nimiry
yélo loy siny ek miy nanay Wapdmbéy anéy abo
éndén yé lon buyan ek WapOmbén ném théld
bulubiy ami. Ba intu thél6niry kambom hathak
halumbak ba Wapombéy anéy lamanir 1ék hayo
hamo i yov.

Pol lahiki ek énjé avomalo Tesalonaika

17 Aiyar thélo, bok év yélo vé hék mold vauna
ba abitak hatom avomald baloy, ma dontom yélo
kapo0loyiy hamo haviry molé denar. Ba intu
yélo leninhiki bén andy ek nagé molo, 10k adum
l6klokwar) ek nasok esak lonb6. 18 Yéloanin auk
l6klokwar) ek nas6k nagé molé ma ya Pol ya-
hadum 16b016y ek yasdk, ma dontom Sadar hamir
yélo loy sin. 19 *Malé te intu tem indum yélo
maleyin) mavi 10k leyinmavi 16k étdm kulury kékéld
atu ba ném athén béy éndén yéld énjék Anyod Béy
Yisu thohavloma éndéy waklavoy endelém? Molo
iyom! 20 Avandy, mo6lo6 ma yéldanir) 16kmarngin 16k
lenjinmavi anon.

3

Pol hév Timoti hi Tesalonaika

* 2:15: Ap9:23,29;13:45,50; 14:2,5,19 * 2:19: Plp 2:15-16; 4:1;
2Te1:4

1 *Bok yélo leninmalain hathak mol6 ba mir
hatom nayabiny sawa daim ami. Ba intu yélo
lenjinhabi nena yai iyom namo Atens 2 *ma naném
Timoti és0k. Yani ma yélOanir) aiyar ba yél6 10ktho
ma WapOmbén anéy né ku havir i ek anar Kilisi
anép AbO Mavi béy. YEélo év yani ek embatho
mol0 lor) 16k és6 mol6 lin esak unim 6évhavin 3 *ek
malainy lomaloma mir imbuliy) mél6 ami. Molo
bdk oyala yov nena Wap6mbén bok hatak malair
takén ek épom alald takatu ba aévhavi). 4 Sébok
atu ba yélé amo havir) mo16 ma anar) 10b016y nena
tem alal6é naja malair) lomaloma. Ma mél6 oyala
nena nom takén lék habitak yov. > Ba intu miry
hatom yélé namo sawa daim ami ba yahév Timoti
hathok ek énjé mo6lonim 6évhavir). Yakod ek anyd
halok avomald lenin atu™ esau mo16 ba yéloanin ku
takatu ba adum hathak mol6 tem imbitak étom
ndm oyar).

Timoti hév Pol thévo hathak Tesalonaika inin
évhavin

6 *Ma 1ék Timoti hatak mol6 ba halém hathak
lonbd ma hawa abd mavi hathak molénim
O0évhavi) 10k lemimhaviyy. Yani hanay nena
molo othak lemimhabi yél6 16k lemimmavi. Ma
lemimhavir 10klokwary ek 0ngd yéldé ma yélo aén
iyom. 7 *Ba intu aiyar) théld, molénim dévhavir hév
yél6 thévd hathak malain 16k vovay lomaloma
takatu ba hapdm yélo. 8 Ey ma yéld ayala nena
mol6 umir) 1dklokwaryy hathak Wapombéy ba intu

* 3:1: Ap17:15 * 3:2: Ap16:1-3 * 3:3: 2Ti3:12 * 3:5:
Any0 éyp ma Sadary. * 36 Ap18:5 * 3:7: 2Te14

hadum yél6 amé l6kmala hathak lonbd. 9 Ma
yéldo abdi ba lenigmavi anén doéy hathak molo
hék WapO6mbén ma ba intu min hatdom nabam
leyinmavi €y katd éndén Wapdmbén ami. 10 Wak
lo b0l6voy ma yélo atery mek 1oklokwary ek nasok
nagé molo 16k naném molo sa esak ndm takatu ba
mi denar ek unim 6évhavir) injik 16kan6n.
Pol haten) mek hathak avomald Tesalonaika

11*Alaldanin) Kamik Wapdmbén da 16k alalanir
Any0 Bén Yisu tem nepesarn lonondé théthon te
ek yéld nasdk nagé molo. 12 Ma Anyd Béy indum
ek mol16 lemimimbir) avimald évhavir) 16k avOmald
sapén bén andy étdm yélo adum hadén molo. 13 Ma
yani embatho mél6 kap6ldomim lor) ek mo6l6 nd6mo
mather) ma kambom mi énjék alaldoaniny Kamik
WapOmbéy ma éndén wak atu ba alaldaniny Anyo
Béy Yisu endelém imbir) anéy é mather.

4

Nasopa Wapombén anéy lahavin
1Y6v, aiyay thélo, yélo bok addéy molé hathak
Wap0Ombéy anéy lorjéndé nd6mo lo nomber) ek nun-
dum yani lamavi ma 1€k osopa yov. Ma yélo asor
mold lokwar hathak Any6 Bépy Yisu anéy athéy
nena nosopa lorjondé éy mathalaler). 2 M616 oyala
abo takatu ba yél6 bok aév hadén molé hathak

Any0 Béy Yisu anéy 1oklokwar yow.
3*Enték ma Wapdmbén anéy lahavin nena mold
numbitak mathern ba notak sek walilir. 4 *Yani
lahaviy) moélé tomtom noyabin unim kupik étém

* 3:11: 2Te2:16-17  4:3: 1Te5:23:1Pi1:16 — 4:4: 1Ko6:13

Wap0Ombéy anén ek avomald 16kth6 nebam. 5 Mir
thethangak émbov o inan pé daluk ami. Théld
min eyala WapOmbén ami. 6 Ma mir) mo6l6 nosau
moloviyar) ba nundum sek esak véyi ami. Yélo bok
anai) loklokwary) hadéy molo yov nena WapOdmbéy
tem ném vovay viyar esak nom takén loktho.
7*Wap06mbeéy min halam alald ek namd lelaik ami.
Mi, halam alal6 ek namé mather). 8 *Aéy ba dpatu
ba hadd abo énték ma hadé WapOombéy atu ba hév
anéy Lovak Matherny hadéy mo6l6. Ma min hadé
any0 iyom inir) ab6 ami.

Alald leninimbin avomald

9 *Wapbdmbéy bok haddén mold yov hathak
kobom leyinimbiy moldviyar) ba intu yélo mir
hatdém nato ab6 esak kobom én ami. 10 M616 bok
udum aén hadén moloviyay takatu ba émod malak
nenanena anépy plovins Masedonia kapd. Ma
dontom aiyar) thélo, yélo asory molo lokwarn ek
nundum aén mathalale. 1! *Ma nundum ek
ndmo labalina 10k noyabiny amda unim ku. Ma
nundum ku ek noném am sa étdm atu ba yélo
bok anan hadéy mol6 yov. 12 Nundum aéy ek miy
noném malan] éndép anyo yan ek eyabin molo
ami, 10k né takatu ba min évhavin ami tem négée
molonim kobom nena mavi anén.

Waklavon Yisu endelém
13 Aiyar thélo, yélo leninhavin) mo616 noyala katd
esak maléla takatu ba tem épdm né évhavir takatu
ba bok ema yov. Yakd molo kapolomim malair

* 4:7: Hib12:14;1Pi1:15-16 ~ 4:8: Luk10:16:2K01:22  4:9:
Jon13:34 T 4:11: Ep4:28

étom né daluk takatu ba mir) év maleyin) ek nim-
biy6 esak lonbo ami. 14 *Alald évhavin) nena Yisu
hama ba haviyé hathak loyb6é. Ba intu alald
aévhavin nena né évhavir) Yisu takatu ba bok ema
yov ma tem WapOmbéy injik i liny étdm hik Yisu
lin ba nimbiy0 esak lonbd ba nélém imbin Yisu.
15*Enték ma Anyo Béy Yisu da anéy abo takatu ba
1ék yél16 anar). Alal6 takatu ba amo 10kmala denar
ma Anyd Bép anén waklavoy endelém hay6 ma
tem mir) ana namoy ek avomal6 takatu ba bok ema
yov ami. 16 Mi, Any6 Béy da tem éndOk anérn ler) 10k
kaék ma anela bény atu tem endam ma Wap6mbén
anéy lavuak tem niyuv. En ma 1né nama takatu
ba bok évhavin Kilisi tem nimbiyd moy. 17 Ey ma
Wapbmbéy tem isup alaldé takatu ba amé 16kmala
denary 16k né nama takatu ba évhaviny ek napom
Any0 Bépy éndbk buliv. Ma tem namo imbir) yani
wak ndmbéy intu sapén. 18 Aén ba néném am da
thévo esak ab0 énték.
)

NoOpOpék am ek Anyo Bén anéy endelém

1 Aiyar thélo, yél6 mir hatom nato abd éndéy
molo esak wak lo aydy alé intu ba Any6 Béy tem
endelém esak logbd ami. 2 *Mi. Mol bok oyala
yov nena Any0 Bén anén waklavoy ma tem élém
étdm anyo vani halém hadéy bolovoy. 3 *Avomald
tem nenar nena, “Alalé 1ék amé mavi ma malair
mi” En ma kethery oyar) ma malaif bén tem

* 4:14: Lom14:9;1K015:3-412 * 4:15: 1K015:51-52  5:2:
Mat 24:42-43; 2Pi 3:10; ALK 3:3 * 5:3: Mat 24:39; Luk 21:34-35

imbulin thél6 étom vovan hapom avi 10k lasaber
ek embathu. Ba tem mir nésov ami.

4 Ma dontom, aiyar théld, mo6ld6 miry 6m6é mo-
maniniyy ek waklavoy éyp indum molo6 noboloba
étdm anyd vani te ami. 5 *Mi, alald sapén ma
wak lo deda iniyy avbmena ma mir bolévoy lo
momarjinir) inir) ami. 6 Ba intu napukilorybanamd
1élé ma mir nangék étdm avomald vi ami. 7 Ma vi
atu ba ék som, ma ék hadéy bolévoy. Ma vi atu
ba inum wair ba elo molo, ma elo molo hadéry

bolovoy. 8 *Ma dontom alald ma wak anén ba intu
napuki lor). Ma alal6aniry aévhavir) 10k lerjinhaviy
tem étOm moko bindaluk. Ma naném malery ek
waklavéy WapOombéy ném alald bulubin tem étom
akok kulury vovak.

9 Wap6mbén hatak alalé ek ném alalé bulubiy
esak alaldanin) Any0 Béy Yisu Kilisi ma mir hatak

alald ek naja anéy lamanin ami. Mi. 10*Yani hama

ek alald ba intu alalé amo l6kmala mena ama ma
hatém amo 16kmala havir) yani. 11 Aén ba ndéném

amda thévo 10k nobatho am lory étdm intu othak
udum.
INé évhavin inin londndé nesopa

12 Aiyar thélo, yéldo anan ek molé nodovak né
takatu ba idum ku bén hathak mol6 16k eyabir
molo hathak Anyd Bény anéy ku 10k ik auk mavi
tho hadén molo6 ek notak kobom kambom. 13 Ma
lemimimbir) i ba n6ném athén bény éndén né takén
esak inir) ku. Ma ndmo yohdk mavi imbir am.

14 *Agy ba aiyar théld, yéldo ason molod lokwar

* 5:5: Lom13:12 © 5:8: Ais59:17;Ep6:1417  5:10: Lom
14:8-9; 1Te 4:14 * 5:14: 2Te 3:6,11

ek nonay) 10klokwar) éndén njé ku mi ek nindum ku
16k noném né takatu ba €ko thévé ma nbéném né
vau hathak évhavir) sa. Ma ndom0 malinya6 imbir
avomald sapén. 15 *Noyabin am ek wak ndmbén
intu ma nundum mavi imbinp am 16k avOmald
sapén. Ma mol6 te miy injik any6 yar anéy kam-
bom lilin) ami. Mi.

16 *Wak nombéy intu sapény ma lemimmavi.
17 Lok notery mek ma min notak ami. 18 *Ma
ndném lemimmavi éndéy WapOmbéy esak maléla
takatu ba habitak. Wapdmbén anéy lahavir nena
molo takatu ba 6mé havir Yisu Kilisi nundum aéy.
19 *Ma min numin Lovak Mather anéy ku loy siy
ami. 20 L6k mir) n6nd6 abo plopet takatu ba Lovak
Mather hévhadéy m6l6 ami. 21 *Noyawé ndmkama
sapén ma nobalony ndém takatu ba mavi loy. 22 Ma
nobasir) am ek kambom lomaloma sapén.

23 *Wapodmbéy da ma yohok anén 6doy ba tem
indum mol6 numbitak mathery an6y 16k eyabir
unim dah6lomim 10k auk ma kupik dedaur mavi
ek kambom mi éndén waklavoy atu ba alaldaniy
Anyd Béy Yisu Kilisi endelém. 24 Opatu ba halam
mol6 hathak hasopa anéy abo ba tem indum aér
ek abo takép injik anoy.

25 *Ajyan théld, notery mek ek yélo. 26 Ma
nokam moloviyar) esak kobom yo6hok mather).
27Yahanar l6klokwar) hathak Any6 Bén anéy athéy
nena nosam kapya énték éndén moloviyar) 10ktho.

* 5:15: Lom12:17;1Pi3:9 ~ 5:16: Plp4:4  5:18: Ep 5:20
* 5:19: Ep4:30 * 5:21: 1Jjon4:1 * 5:23: 2Te 3:13 * 5:25:
Kol 4:3; 2Te 3:1

28 Alal6anin) Any0 Béy Yisu Kilisi anény wapom
émo imbir) mol1o sapén.

